
Geagte Aandeelhouer

BELANGRIKE KENNISGEWING: VERHANDELING VAN AANDELE IN DIE SENWE SENWES
GROEP VERANDERING VAN FOOIE EN AFSTANDDOENING VAN MAKELAARSFOOI

Soos u bewus is, verhandel die aandele van Senwes Beperk en Senwesbel Beperk (hierna verwys as “die
Maatskappye”) op ZAR X, as 'n gelisensieerde beurs, soos vereis ingevolge die Wet op Finansiéle Dienste, 2012.

In hierdie omgewing tree Senwes vir beide Maatskappye op as:

i) Markdeelnemer (Makelaar) wat die aandele verhandel slegs op die instruksies van aandeelhouers en/of
beleggers;

ii) Oordragsekretaris, wat die aandeleregisters op datum hou; en

iii) Die aangewese adviseur, wat verseker dat die noteringsvereistes nagekom word.

Neem kennis: Sou u aandele wil verkoop, koop of oordra (na kinders ens.) of op enige wyse met aandele wil

handel moet u oor’n SDA rekening beskik by Computershare (CSDP). Sodanige rekening moet geopen word
VOORDAT enige versoek gehanteer kan word. Kontak asb. die span om u by te staan met die opening van

sodanige rekening. Alle transaksies geskied streng vertroulik en onder die toesig van die beurs asook die

Finansiéle Sektor Optrede Owerheid (voorheen die Finansiéle Diensteraad) aangesien Senwes ’'n finansiéle
dienste verskaffer is.

Oordrag en afrekening van aandele

Aangesien alle aandele wat verhandel papierloos moet wees, word oordragte van alle aandele outomaties deur
STRATE as die bewaarder en afrekeningsdiens hanteer (“CSD”), wat op sy beurt bevestiging daarvan aan
Computershare (“CSDP”) en Senwes voorsien. Afrekening van transaksies geskied intyds op die verkoper/koper se
SDA rekening.

Die transaksiekoste bestaan uit die CSD-, CSDP- asook die verhandelingskoste en sekuriteite oordragbelasting van
0,25% van die koopprys (slegs van toepassing net op kooptransaksies) en BTW. Omdat afrekening van transaksies
T+0 geskied moet die koopprys (of aandele) en alle koste in beide die afsonderlike rekeninge van die koper en
verkoper van die aandele beskikbaar wees voordat die transaksie op die beurs kan plaasvind.

Verhandelingsfooie

Effektief vanaf 1 Julie 2018 word fooie op ’n glyskaal gehef:

Waarde Persentasie gehef *
Minder as R 500 000.00 1.50%
Tussen R 500 000.00 en R 1 000 000.00 1.00%
Tussen R 1 000 000.00 en R 5 000 000.00 0.75%
Tussen R 5 000 000.00 en R 10 000 000.00 0.55%
Tussen R 10 000 000.00 en R 20 000 000.00 0.40%

Meer as R 20 000 000.00 0.30%

Die glyskaal is van toepassing op die waarde van die transaksie en elke vlak word progressief toegepas.
Byvoorbeeld, indien die waarde van die transaksie bo R600 000.00 is, word die eerste R500 000.00 teen 'n fooi van

1.50% gehef en die oorblywende R100 000.00 word teen 1.00% gehef.

CSD en CSDP afrekeningsfooie met BTW van 15% is steeds van toepassing.

*Senwes het besluit om afstand te doen van die makelaarsfooie (*50% van die glyskaal) vanaf 1 Julie 2018
en om die aandeelhouer wat transaksies doen, se rekening te krediteer, welke fooie weer aangewend kan
word vir toekomstige transaksies, of net na maandeinde sodanige fooi aan die aandeelhouer te kan

terugbetaal. Voormelde word gedoen om o.a. die likiditeit van die aandele te bevorder.

Aard van Fooi Koste gebaseer op waarde van transaksie Betaal deur Betaalbaar aan
CSD fooi 0,05% uitsluitend BTW per bestelling met’n Aandeelhouer | STRATE
minimum van R10.00 en maksimum van
R100.00
ZAR X verhandelingsfooi | Glyskaal Aandeelhouer | ZAR X
CSDP Fooi 0,35% uitsluitend BTW vir die eerste Aandeelhouer | Computershare

R10 000.00 in waarde, daarna 0.25% gehef
teen die waarde van tot maksimum R500.00.

Senwes makelaarsfooie Word vooraf betaal maar word dan weer | Aandeelhouer | ZARX

ekrediteer aan die aandeelhouers/verkoper L
9 P Wat Senwes aan die einde

van die maand sal krediteer

Sekuriteite 0.25% van die waarde net op koopbestellings. | Aandeelhouer | Suid Afrikaanse Inkomste
Oordragbelasting (STT) diens

ZAR X Webtuiste

Vir inligting oor die aandeelpryse, sowel as aanbiedinge vir koop en verkoop, besoek www.zarx.co.za of
www.senwes.co.za. In geval van enige navrae in hierdie verband, moet u nie huiwer om die Senwes span te kontak
nie.

Die uwe

Maatskgppysekretaris

Senwes span kontakbesonderhede

Naam Beskrywing Telefoonnommer
Ansa Janse van Vuuren Makelaar (018) 464 7105
Claudi Smit Oordragsekretaris (018) 464 7121
Elmarie Joynt Maatskappysekretaris en Hoof Regsadviseur (018) 464 7104

